
བཟུམ 

 

 
སྤུ་ན་ཁ་ལུ་ ས་ོནམ་འཕྲུལ་ཆས་ལས་འཛིན་གྱི་ལས་རིམ་ 
འགོ་འབྱེད་གནང་ཡདོཔ།

སྤྱི་ལོ་ ༢༠༢༤ སྤྱི་ཟླ་ ༡༡ པའི་ཚེས་ ༧ ལུ་ སྤུ་ན་ཁ་
རོང་ཁག་ སྒུ་མ་རྒེད་འོག་ འཛམོས་གླིང་ཐང་ལུ་ མི་རྗེ་
སོ་ནམ་དང་སྒོ་ནོར་བོན་པོ་མཆོག་གིས་ སོ་ནམ་འཕྲུལ་
ཆས་ལས་འཛིན་གྱི་ལས་རིམ་ འགོ་འབྱེད་མཛད་གནང་
ཡོདཔ་ཨིན་པས། 

འགོ་འབྱེད་འདི་ སོ་ནམ་འཕྲུལ་ཆས་ལས་འཛིན་གྱི་དནོ་ལུ་ 
ཁག་ཆེ་བའི་ལས་རིམ་གཅིག་ཨིནམ་ད་ རྒྱལ་ཁབ་ནང་
འཁོད་ཀྱི་ སོ་ནམ་པ་ཚུ་ལུ་ རྒྱབ་སྐྱོར་འབད་ནིའི་འགན་
ཁུར་ རྒྱ་སྐྱེད་གཏང་ནི་ལུ་ཨིན་པས། ལས་རིམ་གྱིས་ 
ལུང་ཕོགས་སོ་སོ་ཚུ་ནང་ལས་ གཙོ་རིམ་ཅན་གྱི་ལོ་ཐོག་ 
༦ བསྡུ་ལེན་འབད་ནི་ལུ་ གཙོ་བོར་བསྟེན་ནི་ཨིནམ་ལས་ 
ཐོན་སྐྱེད་བསྡུ་ལེན་དང་ ཚོང་འབྲེལ་འཐབ་ནི་ལུ་ ལྷན་
ཐབས་འབྱུང་ནི་ཨིན་མས། 

 

 

 

 

 
སྤུ་ན་ཁ་ལུ་འབད་བ་ཅིན་ ལས་རིམ་དེ་གིས་ ཏཱན་ཚེ་རིང་
ཆུམ་ ཀེ་ཇི་ ༤,༣༠༠ བསྡུ་བསྒྱོམ་འབད་དེ་ ས་གནས་
ཀྱི་མི་སེར་སོ་ནམ་པ་ཚུ་ལུ་ ལོ་ཐོག་ཚུ་ སྦུང་སྦེ་བཙོང་
ནིའི་ གོ་སྐབས་ལེགས་ཤོམ་བྱིན་ནི་དང་ འཚོ་བའི་གནས་
སྟངས་ ཡར་དྲག་གཏང་ནི་ལུ་ དམིགས་གཏད་བསྐྱེདཔ་
ཨིན་པས། ལམ་རིམ་འདི་གིས་ སོ་ནམ་ལས་སྡེ་འདི་ 
སྒྲིང་སྒྲིང་བཟོ་ནི་དང་ སོ་ནམ་པ་ཚུ་ལུ་ ཡུན་བརྟན་གྱི་གོ་
སྐབས་ཚུ་ བཟོ་ཚུགས་པའི་རེ་བ་ཡོདཔ་ཨིན་པས། 

 

 

 

 

 

 

སོ་ནམ་རིག་འཕེལ།  
སྤྱི་ལོ་ ༢༠༢༤ སྤྱི་ཟླ་ ༡༡ པ་དང་ ༡༢ པ།                                              སོ་ནམ་དང་སྒོ་ནོར་ལྷན་ཁག། 

བསམ་གྲུབ་ཆོས་གླིང་དྲུང་ཁག་ནང་ ས་ོནམ་ཚངོ་ཁང་ 
འགོ་ཐགོ་ འགོ་འབྱེད་འབད་ཡདོཔ།

མི་དབང་འབྲུག་རྒྱལ་བཞི་པ་མཆོག་ དགུང་ལོ་ ༦༩ 
བཞེས་པའི་ འཁྲུངས་སྐར་དུས་སོྟན་དང་འབྲེལ་ བསམ་
གྲུབ་ཆོས་གླིང་དྲུང་ཁག་ནང་ལུ་ བསམ་ལྗོངས་མཉམ་ལས་
ཚོགས་སྡེ་གིས་ སོ་ནམ་ཚོང་ཁང་འགོ་ཐོག་ འགོ་འབྱེད་
གནང་ཡོདཔ་ཨིན་པས།  

འགོ་འབྱེད་རྟེན་འབྲེལ་དེ་ནང་ དྲགོས་དྲུང་པ་དང་ ཡན་
ལག་གྲྭ་ཚང་ལས་ བམ་ དེ་ལས་ རོང་ཁག་དང་དྲུང་
ཁག་གི་ འགོ་དཔོན་ཚུ་གིས་ བསམ་གྲུབ་ལྗོངས་མཁར་
རོང་ཁག་འོག་གི་ རྒེད་འོག་ ༡༡ ལས་ ཚོང་པ་ཚུ་གིས་ 
གཞི་བཙུགས་འབད་མི་ བསམ་ལྗོངས་མཉམ་ལས་ཚོགས་
སྡེ་འདི་ གྲོང་གསེབ་ན་གཞོན་བཟོ་སྐྲུན་དང་ཚོང་འབྲེལ་
ཚོང་ལས་ཟེར་ཡང་ སླབ་ཨིནམ་ད་ ཚོང་ལས་འདི་གིས་ 
སོ་ནམ་ཚོང་ཁང་ ༣ ལས་སོད་འབད་ནི་ཨིན་པས།  

 

 

 

ཁོང་གི་ དམིགས་ཡུལ་གཙོ་བོ་ར་ རྒེད་འོག་དང་ རོང་
ཁག་ནང་འཁོད་ལུ་ ཚོང་འབྲེལ་དང་ བཟོ་སྐྲུན་གྱི་ཞབས་
ཏོག་ཚུ་ བྱིན་ནི་དང་ རྒྱལ་ཡོངས་དང་ རྒྱལ་སྤྱིའི་ཚོང་
ལམ་གཉིས་ཆ་རའི་ནང་ ཕྱིར་ཚོང་གི་ཚོང་འབྲེལ་ཚུ་ 
ལེགས་ཤོམ་བཟོ་ནི་དེ་ཨིན་པས། ཁོང་གི་ཐོན་སྐྱེད་ཚུ་ 
བསམ་ལྗོངས་ཟེར་བའི་ངོ་རྟགས་ཐོག་ ཐོ་བཀོད་འབད་
ཡོདཔ་དང་ བསམ་ལྗོངས་མཉམ་ལས་ཚོགས་སྡེ་གིས་ 
ཐོན་སྐྱེད་མ་འདྲཝ་ ༣༧ བཀྲམ་སྤེལ་འབད་དོ་ཡོདཔ་
ཨིན་པས།  

སོ་ནམ་ཚོང་ཁང་གི་དནོ་ལུ་ གཞི་རྟེན་མཁོ་ཆས་ཚུ་ ཚོང་
དོན་སོ་ནམ་དང་འཚོ་ཐབས་ཡར་སེང་ལས་རིམ་གྱིས་ མ་
དངུལ་རྒྱབ་སྐྱོར་འབད་ཡོདཔ་ཨིན་པས། དེ་མ་ཚད་ 
མཉམ་ལས་ཚོགས་སྡེ་ཚུ་ གཞི་བཙུགས་འབད་དེ་ ས་
གནས་ཀྱི་དཔལ་འབོར་ སྒྲིང་སྒྲིང་བཟ་ོནི་ལུ་ དམིགས་
གཏད་བསྐྱེད་དེ་ ཅ་ཆས་དང་འཕྲུལ་རིག་མ་འདྲཝ་ཚུ་གི་
དོན་ལུ་ མ་དངུལ་རྒྱབ་སྐྱོར་འབད་ཡོདཔ་ཨིན་པས། 

 
 
 
 
 



 

 

སྤྱི་ལོ་ ༢༠༢༤ སྤྱི་ཟླ་ ༡༡ པ་དང་ ༡༢ པ།                                  ས་ོནམ་དང་སྒོ་ནོར་ལྷན་ཁག། 

བཟའ་འཐུང་ཐནོ་སྐྱེད་གོང་འཕེལ་གྱི་ ཁྱད་རིག་གོ་བསྡུར་
ཞལ་འཛམོས་འགོ་འདྲེན་འཐབ་ཡདོཔ།

སྤྱི་ལོ་ ༢༠༢༤ སྤྱི་ཟླ་ ༡༢ པའི་ཚེས་ ༢༤ ལས་ ༢༧ 
ཚུན་ སོ་ནམ་ཚོང་འབྲེལ་དང་མཉམ་ལས་ཚོགས་སྡེ་ལས་
ཁུངས་ཀྱིས་ བཟའ་འཐུང་དང་སོ་ནམ་འདུས་ཚོགས་ཡིག་
ཚང་དང་ ཐའི་ལེནཌ་ མ་ཧི་ཌོལ་གཙུག་ལག་སོླབ་སྡེ་
ལས་ མཁས་མཆོག་ཚུ་དང་ མཉམ་འབྲེལ་ཐོག་ བཟའ་
འཐུང་ཚོང་པ་དང་བཟའ་འཐུང་ཐནོ་སྐྱེད་གོང་འཕེལ་གྱི་ 
གཙུག་སྡེ་གཙོ་བོ་ཚུ་གི་དོན་ལུ་ ལྕོགས་གྲུབ་ཡར་དྲག་
གཏང་ནིའི་ གོ་བསྡུར་ཞལ་འཛོམས་འགོ་འདྲེན་འཐབ་
ཡོདཔ་ཨིན་པས། དེ་གིས་ གསར་བཏོད་དང་ རིག་རྩལ་
གོང་འཕེལ་བཏང་ཐོག་ལས་ འབྲུག་གི་བཟའ་འཐུང་ལམ་
ལུགས་ཚུ་ སྒྲིང་སྒྲི་བཟོ་ནི་ཨིན་པས།  

ལས་རིམ་ནང་ གཞུང་གི་ལས་སྡེ་དང་ གཞུང་དབང་ཚོང་
ལས་ དེ་ལས་ སྒེར་སྡེ་ཚུ་གིས་ བཅའ་མར་གཏོགས་
ཡོདཔ་ད་ ལས་རིམ་དེ་གིས་ འབྲུག་གི་ཟས་བཅུད་ཉེན་
སྲུང་དང་ དཔལ་འབརོ་ཡུན་བརྟན་གྱི་ དམིགས་ཡུལ་ཚུ་
དང་ མཐུན་སྒྲིག་འབད་ནི་ལུ་ དམིགས་གཏད་བསྐྱེདཔ་
ཨིན་པས། 

 

མ་ཧི་ཌོལ་གཙུག་ལག་སོླབ་སྡེ་ལས་ མཁས་མཆོག་ཚུ་
གིས་ བཞེས་སྒོ་བཟོ་ནི་ འཚོ་བཅུད་ཀྱི་གནས་སྡུད་དང་ 
ཐོན་སྐྱེད་གནས་ཚད་བཟོ་ནི་ ལག་ཁྱེར་བཟ་ོནི་ སྒམ་རྐྱབ་
ནི་ དེ་ལས་ ཁ་ཡིག་བཏགས་ནི་ལ་སོགས་པའི་ སོང་
བརྡར་ཚུ་ འགོ་འདྲེན་འཐབ་ཡོདཔ་ཨིན་པས། དེ་གིས་ 
འབྲུག་གི་རང་ལུགས་བཟའ་འཐུང་གི་ལམ་ལུགས་དང་ 
དེང་སང་གི་ཐབས་ལམ་ཚུ་ འབྲེལ་མཐུད་འབད་དེ་ 
བཟའ་འཐུང་གི་སོལ་རྒྱུན་ཚུ་ ཉམས་སྲུང་འབད་ནི་དང་ 
ནང་འཁོད་ལས་ཐོན་སྐྱེད་འབད་མི་ ཅ་ཆས་ཚུ་གི་ ཚོང་
འབྲེལ་གྱི་ད་ོའགྲན་ཡར་དྲག་གཏང་ནི་ལུ་ དམིགས་གཏད་
བསྐྱེདཔ་ཨིན་མས། ཞལ་འཛོམས་དེ་གིས་ སོ་ནམ་དང་
སྒོ་ནོར་ལྷན་ཁག་གིས་ ཚོང་ལས་གོང་འཕེལ་དང་ གསར་
བཏོད་ཀྱི་ཐོག་ལས་ ཡུན་བརྟན་གྱི་སོ་ནམ་དང་ བཟའ་
འཐུང་གི་ཉེན་སྲུང་ཚུ་ ཡར་དྲག་བཏང་ནིའི་ཁས་བངས་ལུ་ 
གཙོ་བོར་བཏོན་ཡོདཔ་ཨིན་པས། བཅའ་མར་གཏོགས་མི་
ཚུ་ལུ་ རིག་རྩལ་དང་ཤེས་ཡོན་ཚུ་བྱིན་ཐོག་ལས་ འབྲུག་
གི་ཐོན་སྐྱེད་ཚུ་གི་ ཚོང་འབྲེལ་འོས་འབབ་ ཡར་དྲག་
གཏང་ནི་དང་ གྲོང་གསེབ་ཀྱི་འཚོ་བའི་གནས་སྟངས་ 
ཡར་དྲག་གཏང་ནི་ དེ་ལས་ རྒྱལ་ཁབ་ཀྱི་ དཔལ་འབོར་
ཡར་དྲག་གཏང་ནི་ལུ་ ཕན་ཐོགས་འབྱུང་ནི་ཨིན་པས། 



 

 

སྤྱི་ལོ་ ༢༠༢༤ སྤྱི་ཟླ་ ༡༡ པ་དང་ ༡༢ པ།                                  ས་ོནམ་དང་སྒོ་ནོར་ལྷན་ཁག། 

           ཐོན་རིམ་      ༨༢ པ་ཨང་ ༣ པ།
            

འབྲུག་ལུ་སྒོ་ནརོ་ཞབས་ཏགོ་ཚུ་ ཨང་གནས་ཅན་བཟ་ོནི་
ལུ་ ཞལ་འཛམོས་འགོ་འདྲེན་འཐབ་ཡདོཔ།

འབྲུག་གི་སྒོ་ནརོ་ལས་སྡེ་འདི་ དེང་སང་དུས་མཐུན་བཟ་ོ
ནི་ལུ་ རྒྱལ་ཡོངས་ཕག་རིགས་གོང་འཕེལ་ལྟེ་བ་དང་ 
རྒྱལ་ཡོངས་བ་རིགས་གོང་འཕེལ་ལྟེ་བ་གིས་ སྒོ་ནོར་ལས་
ཁུངས་དང་མཉམ་འབྲེལ་ཐོག་ སྤྱི་ལོ་ ༢༠༢༤ སྤྱི་ཟླ་ ༡༡ 
པའི་ཚེས་ ༡༢ ལས་ ༡༤ ཚུན་ དགེ་ལེགས་ཕུག་ལུ་ 
ཁྱད་རིག་གི་གོ་བསྡུར་ཞལ་འཛོམས་ འགོ་འདྲེན་འཐབ་
ཡོདཔ་ཨིན་པས། ལས་རིམ་འདི་ནང་ འབྲུག་གཞུང་
འཕྲུལ་རིག་ལས་སྡེའི་ངོ་ཚབ་དང་ ལྟེ་བ་གཉིས་ལས་ 
མཁས་མཆོག་ དེ་ལས་ བཟའ་འཐུང་དང་སོ་ནམ་འདུས་
ཚོགས་ཀྱི་འགོ་དཔོན་ཚུ་འཛོམས་ཏེ་ ཐ་ོབཀོད་རིམ་ལུགས་
གསརཔ་གི་འཆར་གཞི་ཚུ་ མཐའ་དཔྱད་བཟ་ོཡོདཔ་ཨིན་
པས། ལས་རིམ་འདི་ བཟའ་འཐུང་དང་སོ་ནམ་འདུས་
ཚོགས་ཀྱིས་ མ་དངུལ་རྒྱབ་སྐྱོར་འབད་དེ་ རྒྱལ་ཁབ་ནང་
འཁོད་ལུ་ སྒོ་ནརོ་འཛིན་སྐྱོང་ཡར་དྲག་བཏང་ནི་ལུ་
དམིགས་ཏེ་ འགོ་འདྲེན་འཐབ་ཡོདཔ་ཨིན་པས།  

 

 

 

ཞལ་འཛོམས་འདི་ནང་ བཅའ་མར་གཏོགས་མི་ཚུ་གིས་ 
ཁྱད་རིག་གི་དགོས་མཁོ་བཏནོ་ནི་དང་ ཟད་འགྲོ་ཚུ་ ཚད་
རྩིས་བཏོན་ནི་ དེ་ལས་ ཨང་གནས་ཅན་གྱི་ཐ་ོབཀོད་རིམ་
ལུགས་ཀྱི་བཀོད་རིས་ ལེགས་བཅོས་འབད་ནི་ལུ་ གཙ་ོ
བོར་བསྟེན་ཡོདཔ་ཨིན་པས། སྤྱི་ལོ་ ༢༠༢༥ སྤྱི་ཟླ་ ༧ 
པའི་ནང་ ལག་ལེན་འཐབ་ནི་ཨིན་མི་ ཐ་ོབཀོད་རིམ་
ལུགས་ཀྱིས་ སོ་ནམ་ལཱ་ཚུ་ འཇོན་ཐང་ཅན་བཟ་ོནི་དང་ 
ཕགཔ་དང་བ་གསོ་སྐྱོང་ལས་སྡེ་ཚུ་གི་དོན་ལུ་ གནས་ཚད་
དང་ལྡན་པའི་ གནས་སྡུད་བསྡུ་ལེན་གྱི་ བ་རིམ་ཚུ་ 
གཞི་བཙུགས་འབད་ནི་ཨིན་པས། ཨང་གནས་ཅན་གྱི་
རིམ་ལུགས་ཀྱིས་ སྒོ་ནོར་གསོ་སྐྱོང་ཁང་ཚུ་ དུས་ཚོད་
ཁར་ བརྟག་ཞིབ་འབད་ནིའི་དོན་ལུ་ བོ་གཏད་ཅན་གྱི་
གནས་སྡུད་གཞི་རྟེན་ཅིག་སྦེ་ ལཱ་འབད་ནི་ཨིནམ་མ་ཚད་ 
ནད་གཞི་ལྟ་རྟོག་དང་ ཐོན་སྐྱེད་འཆར་གཞི་བཟ་ོནི་ ཚོང་
འབྲེལ་ དེ་ལས་ སྒྲུབ་བྱེད་ལུ་གཞི་བཞག་སྟེ་ སྲིད་བྱུས་
བཟོ་ནི་ཚུ་ལུ་ ཕན་ཐོགས་ནི་ཨིན་པས། 

 
 
 
 
 

འབྲེལ་བ་འཐབ་སའི་ཁ་བང་།     གློག་འཕྲིན་ཁ་བང་ :ictd@moal.gov.bt  or  

བརྡ་དནོ་དང་བརྒྱུད་འབྲེལ་འཕྲུལ་རིག་སྡེ་ཚན། ས་ོནམ་དང་སྒོ་ནརོ་ལྷན་ཁག། webmaster@moal.gov.bt 

འགྲེམ་སྒྲོམ་ཨང་༡༠༩༥། འབྲུག་ཐིམ་ཕུག།    ཡངོས་འབྲེལ་འཆར་སྒོ: www.moal.gov.bt 

བརྒྱུད་འཕྲིན་ཨང་ :༠༢-༣༢༣༧༦༥ /༣༢༡༡༤༢ /༣༢༢༨༥༥ /༣༢༡༣༡༡ 

